
Abstract: This article will focus on the 

essence of the formation of the creative 

potential of students of higher education 

institutions on the basis of folk pedagogy. Folk 

pedagogy is a rich history, ancient traditions, 

the center of education of each nation. As 

future teachers, students must first understand 

the essence of folk pedagogy and receive 

spiritual education. 

Annotatsiya: Ushbu maqolada Oliy 

ta’lim muassasasi talabalarini xalq 

pedagogikasi asosida ijodkorligini 

shakllantirish mazmun mohiyati haqida so‘z 

boradi. Xalq pedagogikasi bu - har bir xalqning 

boy tarixi, qadimiy urf-odatlari, tarbiya 

o‘chog‘i hisoblanadi. Talabalar bo‘lajak 

pedagog sifatida avvalo o‘zlari xalq 

pedagogikasi mohiyatini tushunishi va 

ma’naviyati bilan tarbiyalangan bo‘lishi zarur. 

Аннотация: В данной статье речь 

пойдет о сущности формирования 

творческого потенциала студентов высшего 

учебного заведения на основе народной 

педагогики. Народная педагогика-это 

богатая история, древние традиции, очаг 

воспитания каждого народа. Как будущие 

педагоги, студенты должны сначала понять 

сущность народной педагогики и получить 

духовное воспитание. 

KIRISH 

Mamlakatimiz ta’lim tizimida uzoqni ko‘zlab olib borilayotgan islohotlar bugun nafaqat 

jamoatchiligimiz, balki butun jahonda ham katta e’tibor bilan e’tirof etilmoqda. Bugun yangicha 

qiyofa kasb etgan, zamon talablari darajasida ta’mirlangan, eng so‘nggi rusumdagi o‘quv 

jihozlari bilan jihozlangan o‘quv binolar orzu emas ayni haqiqatdir. 

Mamlakatimiz ravnaqi va islohotlarning muvaffaqiyati ko‘p jihatdan xalqning bilim 

darajasi va dunyoqarashiga bog‘liq. Shaxsning ta’lim-tarbiya sohasidagi faolligi, uning chinakam 

fuqarovonligi, demokratik islohotlarga intiluvchanligi belgilangan maqsadlarga tezroq 

erishishning muhim omilidir. Prezidentimiz Sh.M.Mirziyoyev ta’kidlaganidek: “Hаmmаmiz 

yaхshi bilаmiz, bugungi dаvr yuqоri tехnоlоgiyalаr, innоvаtsiyalаr zаmоnidir. Dunyodаgi 

rivоjlаngаn mаmlаkаtlаr o‘z оldigа nаfаqаt ko‘plаb mаhsulоtlаr ishlаb chiqаrish vа ulаrni 

bоzоrgа оlib chiqishni, bаlki chuqur bilim vа ilmiy yutuqlаrgа аsоslаngаn innоvаtsiоn 

iqtisоdiyotgа o‘tish vаzifаsini qo‘ymоqdа. Ya’ni, o‘z iqtisоdiyotini mаvjud tаbiiy rеsurslаrni 

sаrflаsh evаzigа emаs, innоvаtsiоn mаhsulоtlаr yarаtish, o‘zlаshtirish vа ilg‘оr tехnоlоgiyalаrni 

ishlаb chiqаrishgа jоriy qilish оrqаli rivоjlаntirish tаrаqqiyotning аsоsiy оmiligа аylаnmоqdа.  

Mаmlаkаtni innоvаtsiоn rivоjlаntirish strаtеgiyasi vа mехаnizmlаri eng аvvаlо shu 

dаvlаtdа yarаtilgаn intеllеktuаl vа ilmiy-tехnikаviy sаlоhiyatdаn qаnchаlik sаmаrаli fоydаlаnish 

bilаn chаmbаrchаs bоg‘liq”[1, 168]. 

Oliy ta’lim muassasalarida ijodkorlkni rivojlantirishda xalq pedagogikasidan foydalanishni  

talabalarining  ongiga singdirish ahamiyatlidir. Xalq pedagogikasi borliq olamning, 

tafakkurning, tasavvurning, odob-axloq, ta’lim-tarbiyaning barcha jabhasini, butun 

muammolarini,jamiki yechimlari bilan birga  qamrab olishi bilan xarakterlanadi. Uning oldiga 

qo‘ygan maqsad vazifasi aniq, ravshan, maqsadli,ayni chog‘da xayrli, savobli va ilohiydir: hayot 

guli, sarvari, egasi bo‘lmish insonni yuksak fazilatlar ruhida tarbiyalashdir[2].  

Oliy ta’lim muassasasida tahsil olayotgan har bir bo‘lajak pedagog o‘zining ilmiy 

faoliyatida albatta yosh avlod ta’lim-tarbiyasi bilan faoliyat olib boradi. Xalq pedagogikasi 

ma’naviyati bilan sug‘orilgan talabalar kelajak faoliyatlarida yosh avlodga bilim berishda o‘zida 

shakllangan bilim va malakalardan foydalanadi. Mazkur jarayonda har bir kamol topib 

kelayotgan yosh avlod ong-u, tafakkurida yuksak axloqiy tuyg‘ularni, fazilatlarni tarkib toptirib 

borishda, yaratilgan ijobiy muhit muhim o‘rin tutadi. Negaki, bolada yuzaga keladigan ijtimoiy 

xulq-atvor aynan maktabgacha ta’lim tashkilotida nomoyon bo‘lishi, yuzaga kelishi hech kimga 

sir emas.  

Bu xususida fransuz psixologi E.Dyurkgeym “ulg‘ayish - kishilarning his-tuyg‘ularni 

o‘zlashtirishi ekanligini, shu bois, idrok qilingan tasavvurlar bolaning ruhiy faoliyatini 

ifodalashini, bolaning tajriba, an’ana, urf-odatlarni taqlid orqali egallashini, biologiyada irsiyat 

qanchalik ahamiyatli bo‘lsa, taqlid ham jamiyatda shunday o‘rin tutadi” deb aytib o‘tadi[3, 185]. 

Jahon amaliyotida ta’lim mazmunini standartlashtirish bilan bog‘liqlikda bo‘lajak 

pedagog-tarbiyachilarni kasbiy-pedagogik faoliyatga tayyorlash jarayoni jadal o‘zgartirishlar 

kiritishni talab etmoqda. Ta’lim muhitini loyihalashtirish, individuallashtirish, tabaqalashtirish, 

kasbiy yo‘naltirish, qo‘shimcha ta’lim dasturlari asosida ta’lim oluvchilar tomonidan bilimlarni 

o‘zlashtirish yo‘llarini erkin tanlash imkoniyatini yaratib beruvchi o‘qitish texnologiyalarini 

ishlab chiqishga alohida e’tibor qaratilmoqda. 

Dunyoda bo‘lajak pedagog-tarbiyachilarni kasbiy-pedagogik faoliyatga tayyorlash jarayoni 

samaradorligini oshirish texnologiyasini rivojlantirish mexanizmini takomillashtirishga 

qaratilgan (modulli texnologiyalarni ishlab chiqish, bo‘lajak mutaxassislarning kasbiy bilimlarni 

oshirish, moderatorlik va supervayzerlik qobiliyatlari, tizimli tahlil qilish, mantiqiy fikrlash va 

mohirona munozara olib borish mahoratini rivojlantirish kabi) ilmiy tadqiqotlar amalga 

oshirilmoqda. 

Zamonaviy pedagogik fanlar va oilada bola tarbiyasi amaliyotining rivoji uchun shuni 

ta’kidlash joizki, deyarli barcha xalqlar, farzandni chaqaloqlik chog‘idanoq tarbiyalash, bolalarni 

shaxslararo munosabatlarga va mehnatga tayyorlash bilan bog‘liq sog‘liqni saqlashga oid 

ko‘plab urf-odatlar, an’analar,qadriyatlar ma’lum.  

Xalq pedagogikasi jamiyat bilan o‘zaro hamkorlik va ijtimoiy ta’sir jarayonini o‘rganadi, 

bu jarayon asnosida ijtimoiy qoidalar, qadriyatlar, tajribalarni o‘zlashtiruvchi shaxs rivojlanadi, 

bolalarni tarbiyalash va o‘qitish haqidagi diniy ta’limotlar, ertaklar, dostonlar, maqol va matallar, 

o‘yinchoqlarda, oilaviy va ommaviy tadbirlarda, an’analarda aks etgan xalq tafakkuri hamda 

falsafiy-ahloqiy, tarbiyaviy fikr va qarashlar haqidagi xalq bilimlarini to‘playdi va bir tizimga 

soladi. Qisqacha qilib aytganda,shaxsning tarixiy-madaniy shakllanish jarayoniga ta’sir 

ko‘rsatuvchi butun tarbiyaviy (pedagogik) quvvatini jamlaydi.O‘tmishdagi ko‘plab mashhur xalq 

muallimlari xalqning ta’limiy dunyo qarashini va uning ta’lim sohasidagi tajribasini o‘rganishga 

alohida e’tibor qaratganlar. Mumtoz adabiyot vakillari xalq ta’limi haqidagi fanni boyitishi, unga 

asos va tayanch bo‘lib xizmat qilishi haqida qayta-qayta ta’kidlaganlar. Buyuk mutafakkir 

Alisher Navoiy hazratlari bola tarbiyasida onaning roli nechog’lik ahamiyat kasb etishini 

uqtirganlar zero,ongli, o‘qimishli, tarbiyali onagina  jamiyat va xalq, din va iymon uchun foyda 

krltiradigan farzand o‘stiradi. Xalq pedagogikasida tarbiyaning jonli tarbiya  ya’ni na’muna 

bo‘lish muhim ahamiyat kasb etadi.. Bashariyat ma’naviy rivojlanishda muayyan tarbiyaviy 

bilimlar aniq bir davr tarixiy bosqichni aks ettirar ekan, bunda xalq ta’limi tarbiya fani yuzaga 

kelgan va rivojlangan asos bo‘lib xizmat qiladi. Badiiy adabiyotning yuzaga kelishi xalq og’zaki 

ijodiga barham bermagani kabi tarbiya fanining vujudga kelishi uning tarbiyavaiy qarashlarini 

ham xalqning kundalik hayotidan siqib chiqarmagan. Tarbiya fani va xalq tarbiyasi (ta’limi) bir-

biri bilan o‘zaro uzviy hamkorlikda rivojlanib bordi, yagona kenglik vujudga keltirgan holda bir 

biriga o‘zaro qulaylik yaratdi. Bu kenglikni tarbiya madaniyati deb atash mumkin. Xalqda 

azaldan o‘ziga xos ahloqiy turmush, ma’naviy madaniyat tarkib topgan. 

Insonning ma’naviy madaniyatliligining eng oliy darajasi chuqur bilimli, tafakkur dunyosi 

rivojlangan, fikr doirasi keng,  olamning yaralish va  taraqqiyot bosqichlari haqida chuqur bilimi 

shakllangan  bo‘lishidan iboratdir.  

Xalq pedagogikasining samaradorligi shundaki, bunda har bir xalqning an’analarini 

ularning vujudga kelish tarixini va bu tarix nima uchun qanday qilib saqlanib kelinayotgani 

hamda kelajak avlodga munosib tarzda yetkazish va rivojlantirishdan iboratdir. Bu masalada 

shox va shoir mirzo Bobur hazratlarini misol qila olishimiz mumkin. O‘zlari Ona Vatandan 

yiroqda bo‘lsalar ham farzandlari va avlodlariga o‘z xalqi tarixi urf-odatlari, qadriyatlari, milliy 

g‘urur tushunchalarini singdira olganlar. Avlodlar ham o‘z o‘rnida mana shu tarbiya orqali 

ajdodlari va ularga munosib avlod bo‘lishga intilganlar.  

Har bir jamiyat kelajagi va ravnaqi uchun albatta xalq pedagogikasini oliy ta’lim 

muassasalarida talabalar ongiga  singdirish lozim. Chunki, talabalar bo‘lajak ustoz va bilimga 

yo‘naltiruvchilardir. Albatta, yoshlikda olingan bilim toshga o‘yilgan hunar kabidir. Albatta,  



Oriental Journal of Social Sciences  ISSN: 2181-2829 

www.supportscience.uz/index.php/ojss   93 

xalq pedagogikasini nazariyotini amaliyot birga olib borish darkor. Ta’lim-tarbiya sohasida 

faoliyat olib boruvchilar  va uni rivojlantirishga xissa qo‘shuvchilar qanchalik ko‘p bo‘lsa,  

uning yosh avlodga ta’siri shunchalik samarali bo‘ladi. Xalq ta’lim-tarbiyasi faqat mutaxassis 

pedagoglar ta’lim-tarbiyasi emas, balki, butun jamiyat ta’lim-tarbiyasi, umumiy ahloq 

normalaridir. Xalqning ma’naviy hayotini har doim halol mehnat, ruxiy iste’dod va insoniylik 

belgilab kelgan, aynan shular chinakam xalq xususiyatini tarbiyalashda asos bo‘lib xizmat 

qilgan. Har bir shaxs kelajak avlod uchun, jamiyat uchun biror naf keltiradigan ish qilib 

qoldirmog’i lozim. Insonning hayotda tutgan  o‘rni ham, dunyoga kelib-ketishdan maqsadi ham 

uning “tarqatgan ilmi, qobil farzandi, meros qoldirgan Qur’oni, qurgan masjidi,mehmonxonasi, 

chiqargan suvi, odamlarga qilgan yaxshiligi, jamiyat taraqqiyotiga qo‘shgan hissasi bilan 

belgilanadi. Hayotda, mehnatda halollik, tejamkorlik farovon turmushning, vijdon 

sofligining,umuman olganda  iymon butligining belgisidir. Iymoni butun insonda hech vaqt 

yomon illatlar shakllanmaydi, jamiyat va biror shaxs ushun zarar keltirmaydi. 

XULOSA 

Maʼlumki, ogʻzaki adabiyot yozma adabiyot paydo boʻlmasdan ilgari, uzoq oʻtmishdayoq 

mavjud boʻlgan. Bu adabiyot xalq badiiy kamoloti va maʼnaviy boyligining bitmas-tuganmas 

xazinasidir. Xalq ogʻzaki ijodi turmush tajribalari asosida yuzaga kelgan boʻlib, mehnat jarayoni 

bilan chambarchas bogʻlangan. Xalq donoligi shu mehnat jarayonining turli va oʻziga xos shart-

sharoitlariga muvofiq ravishda bolalar uchun ham ajoyib ertaklar, qoʻshiqlar, topishmoqlar, 

maqollar yaratgan. Ularni bolalar juda sevib tinglaydilar va oʻqiydilar. Xalq ogʻzaki ijodi bilan 

bolalar maktabgacha tarbiya yoshidan boshlab tanisha boshlaydilar. Xalq ogʻzaki poetik 

ijodidagi obrazlarning yorqinligi, soʻz maʼnolarining aniqligi, matnning ohangdorligi, 

musiqiyligi kabi xususiyatlar bola ruhiga orom, huzur bagʻishlaydi, uni oʻziga mahliyo etadi.  

